
Dening:

Pambuka

Upacara adat Jawi
dipun]estantunaken saha dipunngrembakaken
bebrayan agung  (masarakat) gahg
dipunpahargya kanthi sae lan saesty dumugi ing

menika, inggih menika: metu (lair),

manten (palakrama), lan mat; (seda). Anggenipun
mahargya wonten ingkang climen (alit-alitan,
prasaja); samadya (sedheng), lan wonten ingkang
ageng-agengan kanthi prabeya ingkang kathah
sanget; gumantung kawontenan saha
kekiyatanipun ingkang kagungan kersa.
Jaman Sangsaya majeng njalari tataning
agesang owah gingsir, saha mahanani kabudayan
Jawi (tradhisi) ingkang sampun ngrembaka sanget
tansah kaprabawan kaliyan budaya manca.
Kawontenan makaten wau manawi boten enggal-
enggal dipunbudidaya saha dipunprayitnani,
danguning dangu budaya tradisi saged k
ical saking lumahing bumi,
para mudha tumaruna ing wekdal menika
sangsaya tebih kaliyan budayanipun piyambak,

saha sami gandrung lan ngegungaken budaya
manca,

ingkang  tasih

asilep lan
]angkung—langkung

Wonten Jagading pewayangan
dipuncariyosaken nalika Patih Prahastha nembe
tilem, kedadak Sekq)- Dewaretna ingkang kajagi
dipunpendhet Kapi Pramuja, lan pedhangipun
kapendhet Anila. Patih Prahastha sareng wungu
saking nendra (tilem) cenggal-enggal (sigra)
ambujung lampahipun wanara kekalih, nanging
boten saged kacepeng. Kanthi dhasar lelampahan

el kabudagan oo

PAWIWAHAN PENGANTEN ADAT JAWI

Drs. Imam Sutardjo, M.Hum,
(Dosen Prodi Sastra Jawa — FIB - UNS Surakarta)

. - b o
menika mratelakaken, amargi lena saha kirang

prayitna, satemah Patjh Prahastha kecalan
ingkang dados tanggel jawabipun,

Semanten ugj anjagi tetilaran utawi warisan
budayaning bangsa kedah ingkang saestu lan
waspada, supados botep ical kados pakartinipun

1gkung anggenipun
wucal) salebetipun
Prakawis menika Jumbuh

MPR No.lI/MPR/1983/
babagan GBHN, ingkang mratelakaken: Njjgi

budayva Idonesiq yang mencerminkan nila; luhur
bangsa, harus dibina dan dikembangkar guna
memperkuat penghavatan dan pengamalan
Pancasila, memperkuat  kepribadian bangsa,
mempertebal rgsq harga diri dan /cehanggaan
nasional sertq memperkokoh jiwa kesar an.

anjagi nilai-nilg; (piwucal-pj
budaya tradisional.
kaliyan ketetapan

Ancasipun Tiyang Palakrama

Tiyang palakrama makaten ingkang baken
pados tentreming manah tentreming bebrayan,
atut  runtut, rukuning bebrayan, saha saged
nurunaken wiji sejati kanth; linambaran sycj
weninging ati, boten namung nurutj hardaning
napsu. Supados turunipun  saged dados putra
ingkang utama. bekti dhateng (Gusti, tiyang

guru saha
aged migunan;
a lan bangsa, Kados
onten  Sepqy Wulang  Reh.
g Sinuhun Pakubuwana kaping
ar /l/lu.s‘f\'zmmmr’wrg. pada 8-9:

sepuh, marasepubh, sedherek—sedherek.
Sesamining agesang), saha
umraping agama,
ingkang kaserat v,
anggitan Ingkan
[V, pupuh V sek

“Ingkang dhihin rama ibu kaping kalih/
marang maratuwa/ lanang wadon kaping katri/ lan
marang sedulur tuwa//

Kaping pate marang guru kang sayekti/
sembah kaping lima/ marang gustinira yekti/
parincene kawruhana//”

Wontening  Serat  Sasangka  Jati

dipunterangaken:

“Sumurupa, anggonira padha tinitah aneng
donya, awujud priya sawench dadi wanodya, |kg
kinarya lantaran pencaring wiji (jiwa), kan_th]
subasita lair batin. Priya dadi lantaran tumraping
Suksma, dene wanodya kang anggarba (madhaht)
tumuruning Roh Suci, mula sinucekna ka.lawap
tata susila, manut tatanan esahing salak'l l‘El.bl.
Binabarna kanthi sucining pangesthi, murih bisa
anurasi tedhak ingkang utama, kang ora ba}cal
anguciwani dadi isen-isening praja, .]n]t_lljhl.l ing
kuwajiban, lair batin pinesu temen ing janji, temah
jinurung dadi pangruwating bangsa, pinayungan
ing nugraha sihing Gusti" (Soenarto, 1960: 181).

Tiyang palakrama manawl namung
linambaran hardaning napsu badhe nu\_vuhaken
turun utawa wiji ingkang kirang utami, remen
damel kapitunaning liyan. .Tulffdhamp_un
wontening cariyos pewayangan, mggi‘h memkg
palakramanipun Begawan Wisrawa kaliyan Dew1
Sukesi ingkang nurunaken —putra - awon
tumindakipun saha rupinipun (Dasamuka,
Kumbakarna, Sarpakenaka, Wlblsana). Tuladha
sanesipun inggih menika lairipun Bathlara Ka]g
(putranipun Bathara Guru kalihan Dewi Umaih
rikala nganglang jagad lan sami nitih .Lt?]'[? 3
Andhini). Pramila wontening Seraf Centhini ] 1.I1
I, kaca: 94-99, ngemot utaw! ngewrat wewar ah
asmara utawi Kadis Saresmi.

“Lawan aja asanggama/ wel_ctu pajar nora
becik/ lamun dadi larenira/ tuna liwat watekeki/
lan aja karon resmi/ nalika tengangeliku/ ka]amup
dadi bocah/ dadi juru teluh ugi/ lawan aja
sanggama malem riyaya//

Ping tri lamun dadi bocalh/ duraka mring bapa
bibi/ lawan aja asanggama/ malem ing riyaya lk.'/
besar kalamun dadi/ bocah siwil adanpun_f lan aja
asanggama/ ingkang katlorong hyang rawi/ lamun
dadi bocah adoh begjanira// (Sinom, pada4-5).

1. Lampah-lampahing Pawiwahan

Ngrembag lumampahing upacara
pawiwahan penganten adat Jawi ingkang
lumampah saha katindakaken ing wekdal menika
sayektosipun boten gampil, amargi kawontenan
kitha saha dhusun satunggal lan satunggalipun
boten sami, bebasan desa mawa cara negara
mawa tata, tumantung ageng alitipun anggenipun
mahargya pawiwahan. Sedaya menika boten sanes
awit saking kiyating naluri ingkang parikedah
linampahan, kabekta anggenipun ngestokaken ila-
ila ujaring para leluhur, ingkang tansah pinundhi-
pundhi dumugi sapriki (samenika).

Tiyang nindakaken palakrama mujudaken
salah satunggaling upacara adat (daur hidup).
Manut peprincen tuwin reroncening tatacara
upacara, malakramakaken putra kakung utawi
putri menika nglangkungi pinten-pinten tataran,
inggih menika:

a. Utusan: tiyang ingkang kautus dening tiyang
sepuhipun calon (badhe) panganten kakung
saperlu ngawontenaken pirembagan kaliyan
tiyang sepuhipun calon (badhe) panganten
putri. Utusan menika asring kawastanan
congkok ingkang wigatosipun salar utawi
nakokake calon (badhe) panganten.

b. Nglamar: nglajengaken pirembagan, ingkang
ateges sampun wonten pasarujukaning para
calon (badhe) besan. Nglamar menika saged
katindakaken kanthi srana ngaturaken serat
utawi congkok (utusan) matur kanthi ijoan
utawi lisan. Salebetipun nglamar sami
netepaken dinten, tanggal, wulan kangge
dhauping panganten, ingkang asring
kawastanan gethak dina.

Ing jaman samenika limrah mawi
upacara liru kalpika rukmi 'tukar cincin” calon
penganten kakung/ estri, minangka tandha
pepacangan. Namung ugi kathah upacara liru
kalpika rukmi katindakaken rikalanipun bibar
ijab utawi sakbibaripun ngayahi upacara akad
nikah.

c. 7 (pitung) dinten saderengipun tempuking
damel dipunwontenaken dhapukan panitya,
ingkang asring sinebat Kumbakarnan
(rubukan, klumpukan, atak ulem).



waleq Rabudayan yafzpy

Kumbakarnan menika dipunadani wonten
griyanipun ingkang badhe mantu. Kanthi
ngaturi para sesepuh/ pinisepuh, sanak
kadang, tangga tepalih, saperlu kadhapuk
dados panitya. Sedaya wau gumantung
karsanipun ingkang badhe mantu, ageng-
agengan menapa climen (reringkesan).
Salebetipun Kumbakarnan, para kaneman

(nem~neman) sinaraya ngideraken serat ulem
(serat sedhahan)

2 (kalih) utawi 1 (setunggal) dinten
ndungkap tempuking damel nindakaken

1) Pasang tarub, tuwuhan utawi pasren

(prekawis menika gumantung papan
utawi panggenanipun, wonten dalemipun
piyambak menapa wonten gedhung)

2) Siraman (ngedusi calon utawi badhe
panganten)

Wanci siraman mendhet titimangsa
ingkang maton (mawi petangan). Ingkang
nindakaken siraman para pinisepuh

ingkang tasih wonten sesambetanipun
kulawarga.

3) Paes: palarapanipun calon utawi badhe
panganten estri sinungging paes warni
cemeng, ingkang nindakaken juru paes
utawi dhukun panganten sabibaripun
upacara siraman. Caranipun rekma ing
athi-athi lan sinomipun kapagas sakedhik,
supados amimbuhi kasulistyaning warni.
Upacara menika wonten ingkang mastani
dialub-alubi  (perangan menika ugi
ngungak kawontenan).

e. Sedalu saderengipun tempuking damel,

dipunwontenaken
1) Midadareni utawi Pangarip-arip

Inggih menika malem badhe dumugining
pahargyan pawiwahan panganten. Ing
malem midadareni menika ugi sampun
ngrawuhaken tamu, utaminipun para
sesepuh. Ngungkap tabuh 19.00/20.00
utawi tabuh 23.00/ 24.00 kalajengaken
upacara tumedhaking utawi panebusing
kembar mayang winangun, saha upacara
wilujengan midadareni.

T

Salebetipun nindakaken upacara
midadareni menika calon panganten
kakung nyantri utawi rawuh wonten
griyanipun calon utawi badhe panganten
estri kairing sawetawis para kaneman.

Cak-cakan panebusipun kembar mayang
wonten warni kalih :

a) Katindakaken dening dhukun
panganten minangka pancbus utaw!
ingkang ngupadi kembar mayang.
saha ingkang kajibah tengga kembar
mayang.

b) Wonten ingkang katindakaken dening
paraga piniji, saha mawi upacara
Jangkep: wonten ingkang apindha
dhalang kanthi ingiring gangsa (tape
recorder). Ingkang kapiji utawi nebus
kembar mayang kanthi pangiring
sacekapipun, sarta wonten ingkang

maragani minangka panguwaosipun
kembar mayang.

Wontening upacara panebusing

kembar mayang limrahipun mawi
kidungan saha gineman.

Reroncen kembar mayang menika
asring sinebat Sekqr Kalpataru
Dewandaru Jayadaru, ingkang yasa
para widadari cacah pitu, ingkang
kaprahipun lajeng sinebat sefe)
mancawarna. Sekar adi
mancawarna menika kajawi kinarya
nugraha kangge ngicali utawi mberat
sukertaning jagad, ugi kangge
ubarampenipun panganten. [sining
sekar adi mancawarna (kembar
mayang Kalpataru Dewandaru) way
mengku pasemon :

(1) Oyodipun winastan bavu bajra,
minangka pasemoning
kekiyatan, tegesipun panganten
kedah kiyat lair batosipun, amrih
gesangipun saged teguh santosa.
boten  gampil kasempyok ing
pangrencana.

(2) Witipun nama Purwa sejati, dados

pasemon Wiwitaning mangun

SE i

gesang bebrayan linambaran kiyat
sentosaning batos, ingkang
tundhonipun bebrayan
linambaran kiyat sentosaning
batos, ingkang tundhonipun
bebrayan saged ayem tentrem,
kalis ing godha rencana.

(3) Pangipun sinebat keblat papat,
minangka pasemon mugi
jumangkahing pada panganten
anggenipun ngupadi
kabetahaning agesang tansah
pinaringan gancar Jan gampil.

(4) Ronipun sinebat pradapa mega
Fumembe, gegambaranipun badhe
tumurunipun toya jawah, toya
minangka salah setunggalipun
kabetahaning para titah.

(5) Sekaripun winastan Dewadaru
Jayadaru, minan gka pasemon
pangawakaning estri.

(6) Uwohipun sinebat daru mc:rwi
kilat, kinarya pasemon sipating
estri sasampunipun winengku

priya, ginadhang sageda

nuwuhaken ( ngewohaken) putra.

Sangandhapipun sekar
mancawarna wonten degan kalih
utawi sagjodho, ingkang isi toya
wening ingkang sampun meneb;
minangka pralambang penganten
sarimbit dados kulawarga ingkang
tansah  pinaringan cipta  lan
penggalih ingkang wening saha
meneb (dewasa).

Sekar mancawarna (kembar
mayang) menika boten kenging
tinumbas ing arta, nanging cekap
linuru ing sarana: “sadak lawe
sajodho, klasa bangka (tilam lampus),
saha kedah kawangsulaken”

2) Majemukan

Upacara wilujengan

katindakaken sabibaripun
mayang. Upacara

ingkang
upacara

panebusing kembar

majemukan asring sinebat wilujengan
midadareni, amargi sami nyenyuwun
murih wilujengipun sedaya ingkang
badhe dipunayahi.

Dinten Tempuking Damel (Pahargyan
Pawiwahan)

Lumampahing tatalaksana pawiwahan

utawi pahargyan panganten menika saged
katindakaken:

1)
2)
3)

a)

Kanthi Ijab saha Panggih
Kantun Dhaup (Panggih)

Sampun ljab saha Panggih, kantun
pahargyan.

Tatacara Ijabing Panganten

[jabipun calon (badhe) penganten menika
wonten werni kalih, inggih menika :

(1) Mara: manawi ijabipun wonten
Kantor Urusan Agama;,

(2) Muter: ijabipun wonten dalemipun
panganten  estri,  kanthi
ngrawuhaken pengulu naib

Calon (badhe) penganten kakung putri
salebetipun ngayahi upacara ijab manawi
sampun mawi ngagem busana jangkep,
wangkingan kedah kalolos rumiyin
kaliyan ingkang sampun kajibah, inggih
menika panyimping ijab. B

Lenggahipun calon (badhe) penganten
saha para ingkang sami kawogan,
adhedhasar kapitadosan utawi agami
ingkang rinasuk. Upaminipun ingkang
ngrasuk agami Islam :

(1) Pengulu (naib): lenggah sisih kilen
majeng mangetan

(2) Calon penganten: lenggah sisih wetan
majeng  mangilen (ngajengaken
pangulu). Dene tata lenggahipun
calon penganten kakung sisih tengen,
estri sisth kiwa.

(3) Wali: lenggah sisih kananipun calon
penganten (sisih ler majeng mangidul)

(4) Para saksi: lenggah sisih kerengipun



b)

¢)

calon panganten (sisih kdul majeng
mengaler)

Sabibaripun upacara ijab sesebatan calon
(badhe) penganten sampun jcal boten
kangge lan boten dipun-ginakaken malin.

Sabibaring Upacara ijab, manawi
HUpacaranipun katindakaken wonten dalem

Utawi mesjid, tasih wonten upacara sanes,
mnggih menika -

(D) Panganten sarimbit
kajumenengaken, saperlu ngayahi liry

kalpika rukmj ingkang dipunseksenj
pengulu

(2) Penganten kakung putri ugi nampi
pustaka pikukuhing palakrama (surat
nikah) saking penguly. Menawi
Panggarapipun surar nikah dereng
purna, upacara menika tetep
katindakaken sanajan namung
sinamudana, (salebetipun
nindakaken upacara ijab calon
penganten kakung ngaturaken utawi
masrahaken mas kawin langkung
rumiyin, miturut kekiyatanipun).

Sabibaripun upacara ijab manawi boten
kapanggihaken utawi dhaup, panganten
kakung putri lajeng kalenggahaken
wonten sasana kursi rinengga. Namung
manawi wonten upacara panggih saha
sanesipun, panganten kakung kairing
wangsul dhateng sasana palereman, dene

panganten putri kairing mlebet ing bale
mayang arum.

Upacara Dhaup (Panggihing)
Panganten
Cak-cakanipun upacara

panggihing
panganten, inggih menika :

(1) Sadaya ubarampe panggih sampun
kacawisaken

(2) Upacara panggih menika limrahipun
mapan wonten wiwaraning sasana
wiwaha

(3) Menawi sedayanipun sampun tumata,
panganten putri nembe kakanth

: ¥ uju
saking sasana rinengga tum th1
dhateng wiwaraning sasana wiwahd,
kairing para ingkang sampun kapiji.

o n
(4) Ingkang mangarsani mndakaken
upacara panggihing pangante
limrahipun dhukun (rias) penganten.

: : ihing
(5) Tumindakipun upacara panggihing
penganten menika :

: inthi
Wonten ingkang namung kantl :
. A
Jawat asta (salaman utaw

ber.s'alcmum)

Wonten  ingkang sami
nglangkahi ron kluwih, supados
panganten kekalih tansah
pikantuk kaluwihan
samudayanipun,

Upacara panggihipun panganten jangkep
manut tilaranipun tiyang sepuh (leluhur)
ingkang tasih limrah katindakaken ing
wewengkon Surakarta ngantos sapriki
(samenika), inggih menika :

(1) Penganten kakung putri sami balang-

balangan gantal, godhang kasih
godhang tutur,

(2) Panganten kakung putri sami mancik

atau menginjqk pasangan, ingkang
an roning pisang raja
sapapah (perangan menika limrahipun

manawi katindakaken wonten
dhusun)

(3) Panganten kekalih nyaket; tigan
ayam, tumuli panganten kakung
amidak tigan ayam ngantos pecah.
Panganten putri lajeng  sumembah
saha mijiki sukunipun panganten
kakung mawi toya ingkang
dipunwadhahi ing bokor kencang
(Sekcn'sefamcm)

(4

—

Panganten kekalih
sumandhing saperly
wening ingkang wip
pratala.

Jumeneng Jajar
kKaunjukan toya
adhahan keneip;

—_—
wn
—

Panganten kekalip Kinepyok sekar

manceaw ‘arng

(6) Panganten kekalih dipunsingepi
sindur ingkang warninipun abrit
pethak, ingkang nindakaken ibunipun
panganten putri utawi dhukun
penganten ingkang manggihaken;

(7) Penganten kekalih tumuli kairing
manjing sasana rinengga saha
kalenggahaken, penganten kakung
wonten sisih tengen utawi kanan,
penganten putri wonten sisih kiwa
utawi kering;

Ubarampe sakwingkingipun sasand
kursi rinengga, kacawisaken pipisan,
tilam lampus, cuplak (damar senthir).

Wonten cara sanes, nalika penganten
nembe nindakaken upacara paqgglh,
ramanipun penganten pu.tri siyaga
jumeneng wonten sangajengipun sasana
rinengga, cinaketan satunggaling paragd
piniji ingkang ngampil.ba_kl, isi
sangsangan sekar melati rinonce.
Salajengipun panganten kgkqng putri
sowan ingkang rama, tumuli kinalungan
sekar rinonce kasebat, 1.1embe
kalenggahaken wonten sasana rinengga
dening ramanipun panganten putri.
Upacara menika dipunwastant wisudhan

panganten.

Upacara Adat sabibarip
Panggih

un Panganten

upacara adat

ganten inggih
katindakaken

Ingkang dipunwastani
(krobongan) tumraping pan
menika upacara ingkang ‘
sabibaripun panganten dhaup (panggih).
Dene cacahipun upacara adat (krobongan)
menika wonten sekawan

1) Kacar kucur, penganten kakung
maringi rejeki kanthi wujud arta receh
linambaran klasa bangka dhumateng
penganten putri. Pralambang tanggell
jawab dhumateng kulawarga tansah
tekun makarya pados sandhang
pangan.

kanthi ngasta (ngepel)

lajeng kadulangaken

pisan. Piring wadhah

(RO
S

Dulangan,
sekul pethak.
cekap kaping se¢

e)

sekul lan lawuh lajeng katangkep,
ingkang dipunwastani “gambuhan”.
Mengku tuntunan panganten sageda
tansah manunggal, sih-sihan, ingkang
mahanani sedaya ingkang sinedya
dadya, ingkang kaesthi dadi, jumbuh
kang ginayuh, sembada ingkang
sinedya, lan kasembadan sedaya
gegayuhan. Sabibaripun ngayahi
upacara dulangan, dipunlajengaken
ngunjuk rujak degan, ingkang
kapendhet saking klapa ingkang wala
(nembe uwoh sepisan).

3) Timbangan, ingkang katindakaken
ramanipun panganten putri.
Minangka pasemon : rama ibunipun
panganten putri anggenipun
agrengkuh dhumateng putra
panganten kekalih, boten emban
cindhe emban siladan, kaanggepa
putra piyambak, sanes putra mantu.

4) Sungkeman, ingkang
dipunsungkemi penganten kekalih
kejawi rama ibunipun panganten putri
tuwin rama ibunipun panganten
kakung, ugi para eyangipun menawi
tasth sugeng.

Upacara Kirab

Werdinipun upacara kirab (santun
pangageman), inggih menika penganten
sekaliyan saderengipun ngayahi
darmaning gesang bebrayan, mengku bale
griya, perlu ngawuningani sedaya tanggel
jawabipun (jejibahanipun) langkung
rumiyin. Pramila lampahipun kirab
kaangkah miyos saha nglangkungi
pandhapi, gadri (emper), pawon, sumur,
nembe tumuju dhateng sasana santun
busana. Upami ratu kedah ngawuningani
wewengkon jajahan nagarinipun.

Upacara kirab menika saestu ngemba adat
kraton, ingkang katindakaken nalika
jumenengan nata. Kirab tumraping
narendra menika nyata edi, endah, agung,
mrabawa, saha ngelam-elami. Pramila
tiyang palakrama ingkang katindakaken



kanthi pawiwahan

(ageng-agengan),

pangantenipun asring sinebat /i nata,
tegesipun madeg raja namung sedinten.

1) Peprincening Kirab

2)

Menggah kirabipun panganten

menika wonten warni kalih, inggih
menika :

a) Kirab Kanalendran

b)

a)

1) Basahan

Busananipun :

(gerbong
kandhem), ngagem kampuh
utawi dodot, makutha mathak
(klawu), lancingan cindhe.

2) Singkepan (kanigaran), jas

tutup ngagem dhasi, nanging
boten kakancingaken,
warninipun kuluk cemeng,

3) Langenarjan, jasipun
wingking cekak, ngajeng
bikakan, ngagem rompi, dhasi
kupu, nyamping, saged
ngagem kuluk utawi dhestar,

Kirab Kasatriyan (Pangeran)

Busananipun jas cekak
sesekaran utawi polos pinarada
benang rukmi, boten ngagem
kuluk, nanging namung dhestar,
bedhahanipun ugi winastan
kasatriyan.

Lampah-lampahing Kirab

Cak-cakanipun kirab 1
(kanalendran) menika warna-
warni kadosta:

(1) Paraga pamethuk sami sawega
caket wiwaraning sasana
pawiwahan, jumeneng jajar
kalih-kalih (kajawi
subamanggala), lajeng sami
lumampah kanthi dupuniringi
gendhing tumuju  dhateng
sangajenipun sasana

rinengga. Sasampunipun
dumugi, lajeng piyak nganan
ngering (ajeng-ajengan),

b)

subamanggala tumuli sasmita
dhumateng pangantell.
kekalih, saperlu jengkar
saking palenggahan.

(2) Wonten malih cara kados INZ
nginggil, nanging tanp?
dipuniringi gendhing, cekag
kairing rerepen (tembang
macapat) utawi maw!
sulukan, dening paragd
ingkang sampun piniji.

(3) Tanpa pethikan, sedaya paragd
pamethuking kirab sampub
sami  satata wonten
sangajenipun sasana
rinengga, kantun bidhal.

Menggah tataning paraga kirab
menika urut-urutanipun :

(1) Subamanggala (cucuking
lampah), cacahipun 1

(2) Manggalayuda

(satriya
kembar), cacahipun 2

(3) Patah sakembaran (patahing
panganten), cacahipun 2

(4) Panganten kekalih (kakung
putri)

(5) Putri dhomas, cacahipun 8

(6) Para warga wandawa (kakung
putri), cacahipun 3-4 sarimbit

(7) Besan (rama ibunipun
panganten kakung)

(8) Panutuping kirab, ingkang
amengku damel (rama
ibunipun panganten putri)

Kirab Il (Kasatriyan)

Kirab kasatriyan menika
pangiringipun sami kados kirab |
(kanalendran), inggih mawi putri
dhomas saha para warga wandawa
(sanak kadang), ingkang  beda

hamung agemanipun penganten
sekaliyan.




f)

)

h)

Sabdatama

Sabdatama (wasita adi, wursita tama, ular-
ular, pitutur luhur) dhumateng panganten
kekalih menika sejatosipun sanes utawl
boten kalebet upacara baken. Pramila,
saupami boten dipunadani, inggih boten
dados menapa. Wondene manawl
dipunwontenaken dhasaripun ingkang
paring sabdatama menika priyantun
ingkang wasis micara, mumpunl
paramasastra, badhe mimbuhi
kawibawanipun upacara pawiwahan.

Suraosipun sabdatama kajumbuhaken
kaliyan kawontenanipun panganten
kekalih (prajurit, guru, wiraswasta,
seniman, ilmuwan, 1ss).

Tuladha kangge sabdatama:

1) “Ingarasan wantya-wantya/ astanira
kang kanan dencepengi/ lah engeta
sira masku/ mulane ginawanan/ dl-'_lj'l
lima puniku ta aranipun/ ing sawiji-
wijinira/ jejempol ingkang rumiyin//

Panuduh kaping kalihnya/
kaping tiga panunggul ranirgkif’ manis
ingkang kaping catur/ jejenthik
kaping gangsal/ kawruhana}
mungguh semuning _Hyang Agunigl
wong wadon wus ginawanan/ dali
panganggone estri//”

(Centhini Jilid 1, pupuh 81,
tembang Pangkur)

2) Rukuna panganten kalil/ denkadya
mimi mintuna/ awyd swala 1ng
kaptine/ cka praya nambut karya/
ngabdi nuswa lan bangsa/ rerentfng_m:
runtung-runtung/ karya sengseming
sesama// (Asmaradand, kudangan).

Donga Raharja (Donga Pamuji)
asring katindakaken

bdatama, namung
utawi

Donga pamuji
ingkang ngaturakcn sabde
saged katindakaken priyantun
tiyang sanes.

Pawiwahan Paripurna

Panganten kekalih kakanthi rama

ibunipun utawi paraga ingkang sampun
kapiji siyaga wonten sangajening sasana
rinengga (wiwaraning sasana), saperlu
jawat asta saha dherekaken konduripun
para tamu.

5 (gangsal) utawi 7 (pitung) dinten
sasampuning tempuking damel,
dipunwontenaken sepasaran kanthi sarana

1) Wilujengan (kenduren), minangka
pratandha raos suka sukur konjuk
ngarsanipun Pangeran, dene sampun
kalampahan anggenipun mengku
damel tansah pinaringan wilujeng.

2) Maringi nama sepuh dhumateng
panganten, kinarya pepenget rehning
sampun dados tiyang sepuh, pramila
supados langkung ngatos-atos sedaya
tumindakipun

3) Panganten kahundhuh mantuk
dhateng tiyang sepuhipun panganten
priya (kakung), minangka pralampita
tiyang sepuhipun panganten priya
dhumateng tangga tepalih, bilih
anakipun jaler sampun ngemong
sisihan (mengku bale griya). Pramila
kalamangsanipun wonten perlu
“ngundhuh panganten™.

Panutup

Tatacara saha upacaraning pawiwahan
panganten adat Jawi ing laladan Surakarta
dumugi sakmenika tasih dipuntindakaken
bebrayan agung, sanajan sampun boten
sami saha boten jangkep malih, kados
ingkang katindakaken wonten salebetipun
karaton. Pahargyan saha pawiwahan
panganten ing wekdal menika
katindakaken kanthi ringkes utawi
prasaja, papan setunggal lan sanesipun
boten sami, ngengeti kawontenanipun
ingkang amengku gati.

Saderengipun upacara panggih, asring
dipunwontenaken upacara sasrahan utawi
pasrahan, inggih menika masrahaken
sedaya ubarampe ingkang dados adat
(tatacara) ingkang lumampah ing kitha






